
Framhaldsskóladeild í Dalabyggð 
Könnunin var send til Auðarskóla sem sendi hana út á foreldra/forráðamenn barna á efsta stigi 

grunnskólans. 14 foreldrar/forráðamenn svöruðu könnuninni, beðni um svör var ítrekuð einu sinni.  

Samkvæmt upplýsingum frá Auðarskóla er svörun mjög góð, athuga þarf að eitt heimili getur verið að 

baki fleiri en einum nemenda. 

Lýsingartexti sem var látinn fylgja með könnun: 

Þessi könnun er hugsuð fyrir foreldra/forráðamenn sem búa í Dalabyggð og eru með börn á elsta stigi 

grunnskóla (8.-10.bekk). Verið er að skoða áhuga á uppsetningu framhaldsskóladeildar innan 

Dalabyggðar og mögulegt fyrirkomulag s.s. hvert eigi að sækja samstarf og einnig hvort og þá hvernig 

eigi að haga skólaakstri til samstarfsskóla. 

Upplýsingar þessar verða einungis notaðar innan skrifstofu og einstaka nefnda sveitarfélagsins og fara 

ekki í almenna dreifingu. 

Svör úr könnuninni verður ekki hægt að rekja til einstaka aðila. 

Ekki er skylda til að svara einstaka spurningum fyrir utan þá fyrstu sem snýr að því hvort þátttakandi sé 

foreldri/forráðamaður barns í 8.-10.bekk í Dalabyggð. Svör við öðrum spurningum eru valfrjáls. 

Hafir þú athugasemd eða ábendingu um könnunina skal hafa samband við Jóhönnu Maríu 

Sigmundsdóttur, verkefnastjóra hjá Dalabyggð í síma 430 4700 eða á netfangið johanna@dalir.is  

1. spurning: 
Ert þú foreldri/forráðamaður barns í 8.-10.bekk í Dalabyggð? 

14 svör. 100% svöruðu játandi. Spurningin var sett inn áður en ákveðið var að fá Auðarskóla til að 

aðstoað við dreifingu á könnun sem skilaði sér þá í því að henni var einungis beint að þeim hópi. 

 

2. spurning:  
Aldur barns. 

14 svör. 5 svöruðu því til að barnið væri 13 ára, 5 svöruðu því til að barnið væri 14 ára og 4 svöruðu því til 

að barnið væri 15 ára. Enginn svaraði því til að barn væri 16 ára. 

3. spurning:  
Hefur þú rætt framhaldsskólanám við barnið? 

14 svör. 12 svöruðu játandi, 2 svöruðu neitandi.  

 

4. spurning:  
Er barnið farið að huga að framhaldsskólanámi s.s. skoða námsframboð sem í boði er? 

14 svör. 8 svöruðu játandi, 5 svöruðu neitandi og 1 var ekki viss. 

 

5. spurning:  
Finnst þér barnið líklegra til að velja bóknám eða iðnám á framhaldsskólastigi? 

14 svör. 9 sögðu barnið líklegra til að velja iðnnám, 4 sögðu barnið líklegra til að velja bóknám, 1 sagði 

það óákveðið.  



 

6. spurning:  
Finnst þér framhaldsskóladeild í heimabyggð vera fýsilegur kostur? 

14 svör. 10 svöruðu játandi, 1 svaraði neitandi, 1 sagðist ekki viss. 2 völdu nýjan svarmöguleika, annar 

sagði „Ekki eins og er, það vantar íþróttaaðstöðu“ og hinn sagði „Fer eftir stærð samfélagsins“. 

 

7. spurning:  
Ef framhaldsskóladeild væri í boði í heimabyggð, myndir þú skoða möguleikann með barninu? 

14 svör. 13 svöruðu játandi, 1 svaraði neitandi. 

 

8. spurning:  
Hvað finnst þér að þyrfti að hafa í huga ef setja ætti upp framhaldsskóladeild í heimabyggð? 

8 svör. Það sem þátttakendur nefndu var: Húsnæði/aðstaða, íþróttaaðstaða, heimavist, verknám, 



fjölbreytni í framhaldsnámi (t.d. tónlistarnám), virkni, gæta að einangrun nemenda, hæfur leiðbeinandi 

(t.d. kennari), lágmarksfjöldi nemenda, góð nettenging og einn svaraði því til að hann væri ekki viss. 

 

9. spurning:  
Hverjir finnst þér vera kostir þess að hafa framhaldsskóladeild í heimabyggð? 

11 svör. Það sem þátttakendur nefndu var: Stuðningur við barn, öryggi, meira eftirlit með námi, minni 

kostnaður, börn líklegri til að haldast í námi, viðbrög við heimsfaraldri, gott fyrir börn að þurfa ekki að 

fara snemma að heiman, meira eftirlit og aðhald, námsaðstoð. Það sem stóð helst upp úr í svörum var 

minni kostnaður og meira eftirlit/aðhald/stuðningur. 

 



 

10. spurning:  
Hverjir finnst þér vera ókostir þess að hafa framhaldsskóladeild í heimabyggð? 

8 svör. Það sem þátttakendur nefndu var: Fámenni, skortur á félagslífi og möguleg einangrun ásamt því 

að það er ákveðin reynsla að fara að heiman. 

 

11. spurning:  
Telur þú meiri líkur á að barnið myndi nýta sér framhaldsskóladeild í heimabyggð ef til staðar væri 

félagsmiðstöð fyrir 16-20 ára? 

14 svör. 6 svöruðu játandi, 5 svöruðu neitandi og 3 voru ekki vissir. 

 



12. spurning: 
Ef sett væri upp framhaldsskóladeild í heimabyggð, hvaða skóla finnst þér að ætti að ganga til samstarfs 

við? 

14 svör. 7 völdu Menntaskóla Borgarfjarðar, 5 völdu Fjölbrautaskóla Vesturlands, 1 valdi Fjölbrautaskóla 

Snæfellinga og 1 svaraði því til að hafa ekki kynnt sér skólana og hefði því ekki skoðun á því. 

 

13. spurning: 
Ef sett væri upp framhaldsskóladeild í heimabyggð, hvaða fyrirkomulag á skólaakstri myndi þér lítast 

best á varðandi tengingu við samstarfsskóla? 

10 svör. 5 svöruðu því til að hafa skólaakstur í samstarfsskóla 2 daga í viku, 2 svöruðu því til að hafa 

skólaakstur í samstarfsskóla 3 daga í viku, 2 svöruðu því til að hafa skólaakstur í samstarfsskóla 1 dag í 

viku og 1 svaraði því til að hafa skólaakstur í samstarfsskóla 1 dag í mánuði. 

 

14. spurning:  
Ef sett væri upp framhaldsskóladeild í heimabyggð, hversu stóran part af framhaldsskólanámi ætti 

barnið að geta sótt þar? 

13 svör. 6 svörðu að það ætti að vera hægt að sækja nám allt að stúdentsprófi, 4 svöruðu að það ætti að 

vera hægt að sækja nám fyrstu tvö árin, 3 svöruðu því að það ætti að vera hægt að sækja nám fyrsta 

árið. 



 

15. spurning: 
Eitthvað að lokum? 

Hérna svöruðu 2 þátttakendur. Annar sagði það vonandi að framhaldsskólanámið fengist í heimabyggð, 

hinn benti á að það vantaði listnám í heimabyggð. 

 

 

  



Námsaðstaða í Dalabyggð 
Könnunin var auglýst á heimasíðu Dalabyggðar (www.dalir.is) og deilt meðal íbúa í sveitarfélaginu. Svör 

sem fengust við könnuninni voru 51. 

Lýsingartexti sem var látinn fylgja með könnun: 

Þessi könnun er hugsuð fyrir fullorðna einstaklinga (frá 18 ára aldri) sem búa í Dalabyggð. Verið er að 

skoða áhuga á uppsetningu námsaðstöðu innan Dalabyggðar og mögulegt fyrirkomulag. 

Upplýsingar þessar verða einungis notaðar innan skrifstofu og einstaka nefnda sveitarfélagsins og fara 

ekki í almenna dreifingu. 

Svör úr könnuninni verður ekki hægt að rekja til einstaka aðila. 

Ekki er skylda til að svara einstaka spurningum nema þeirri fyrstu sem snýr að búsetu í sveitarfélaginu. 

Svör við öðrum spurningum eru valfrjáls. 

Hafir þú athugasemd eða ábendingu um könnunina skal hafa samband við Jóhönnu Maríu 

Sigmundsdóttur, verkefnastjóra hjá Dalabyggð í síma 430 4700 eða á netfangið johanna@dalir.is 

1. spurning: 
Býrð þú í Dalabyggð? 

51 svar. 50 svöruðu játandi, 1 svaraði neitandi. 

 

2. spurning: 
Aldur? 

51 svar. 18-25 ára: 7 svör. 26-35 ára: 9 svör. 36-45 ára: 19 svör. 46-55 ára: 10 svör. 56-65 ára: 5 svör. 66-

75 ára: 1 svar. Enginn 76 ára eða eldri. 

3. spurning:  
Hvaða menntun hefur þú? Merktu við hæsta stig menntunar sem þú hefur. 

50 svör. Grunnskólamenntun: 9 svör. Framhaldsskólamenntun: 14 svör. Háskólamenntun – grunnnám: 

11 svör. Háskólamenntun – framhaldsnám: 5 svör. Iðnmenntun: 10 svör. Diplóma: Ekkert svar, en einn 

bætti við valkost og sagði búfræði sem fellur í raun undir diplómu. 

 

4. spurning: 
Hefur þú áhuga á að mennta þig frekar? 

50 svör. 37 svöruðu játandi, 8 voru ekki vissir, 2 svöruðu neitandi, 3 bættu við valkostum og sögðust vera 

í námi. 

 

5. spurning: 
Ef sett væri upp námsaðstaða í Dalabyggð, værir þú líklegri til að skoða möguleikann á að sækja þér 

frekari menntun? 

51 svar. 30 svöruðu játandi, 14 voru ekki vissir, 3 svöruðu neitandi, 4 bættu við valkostum þar sagðist 

einn vera þegar í námi, annar sagðist myndi nýta sér aðstöðuna, annar sagðist vita um 

framhaldsskólanema sem myndu nýta sér hana og einn sagði að það færi eftir stöðunni þegar að því 

kæmi en líklega. 



 

6. spurning:  
Hvað finnst þér að þyrfti að hafa í huga ef setja ætti upp námsaðstöðu í heimabyggð? 

33 svör. Hérna bar hæst svör um netsamband, útbúnað aðstöðunnar (s.s. borð, stólar og aðgangur að 

heimilistækjum), ró og næði, aðgengi, aðstoð/leiðbeinandi, tölvur, fjarfundabúnaður, prentari og fl. sem 

viðkemur tæknimálum. 

 



 

 

 



 

7. spurning: 
Hverjir finnst þér vera kostir þess að hafa námsaðstöðu í heimabyggð? 

36 svör. Hérna nefndu þátttakendur helst að það væri kostur að geta farið út af heimilinu eða í annað 

umhverfi, sótt í umhverfi þar sem væri ró og vinnufriður, að þurfa ekki að flytja til að stunda nám, opnar 

á fleiri möguleika, félagsskapur annarra sem eru í sömu aðstæðum, gæti laðað að nýja íbúa, auðveldar 

aðgengi og meiri líkur á að fólk sæki sér menntun. 

 





 

8. spurning: 
Hverjir finnst þér vera ókostir þess að hafa námsaðstöðu í heimabyggð?  

24 svör. Flestir sem svöruðu þessari spurningu sögðust ekki sjá neina ókosti. Þeir ókostir sem voru nefndir 

voru flutningar á dóti til og frá aðstöðu, að missa af félagslegahlutanum við að vera í námi og áhætta að 

það borgi sig ekki að hafa slíka aðstöðu. 



 

9. spurning:  
Ef sett væri upp námsaðstaða í heimabyggð, hvað finnst þér að ætti að vera í boði að nýta aðstöðuna til? 

Hægt er að velja fleiri en einn valkost. 

50 svör. 47 sögðu fjarnám að eigin vali, 42 sögðu framhaldsskólanám, 41 sagði háskólanám, 37 sögðu 

almenn námskeið, 3 bættu við valkostum þar sem tveir nefndu allt nám og einn nefndi frumkvöðlastarf. 



 

10. spurning: 
Eitthvað að lokum? 

Hérna svöruðu 12, flestir notuðu tækifærið til að koma á framfæri jákvæðni og hvatningu. 

 

 

 


